
AVANTURISTIČKI POHOD U RIM 
Polazk 21.11.2026. / povratak 26.11.2026. / let iz Sarajeva 

 
Rim (Italija) 6 dana 

Rim – Vatikan - Napulj 

 

Vrijeme je za Rim! 
Predstavljamo vam GoFly, novi brend za sve one koji vole putovati više, a trošiti manje. Fokus nam je na 

niskobudžetnim letovima, povoljnim destinacijama i putovanjima koja su dostupna svima. 
A za početak, vodimo vas u jedan od najljepših gradova Evrope, Rim. Grad historije, dobre hrane i umjetnosti koje 

morate doživjeti barem jednom. 
Prijavite se, spakujte se i krenite s nama u Rim. GoFly  

 
 

PLAN I PROGRAM 
 

1. DAN (subota) - 21.11. Sarajevo – Rim  
Okupljanje na sarajevskom aerodromu u 15:00h. Polazak iz Sarajeva u 17:10h. Dolazak u Rim u 18:35. Transfer do 
smještaja. Check in. Vrijeme za odmor. U dogovoreno vrijeme sa vodičem upoznavanje grada. Slobodno vrijeme. 
Noćenje. 
Rim je u antičko doba bio jedno od najvažnijih središta svijeta i prijestolnica moćnog Rimskog Carstva. Poznat je po bogatoj 
historiji, brojnim spomenicima i razvoju umjetnosti, arhitekture i prava. Najvažnija znamenitost je Koloseum, ogromni antički  
amfiteatar u kojem su se održavale gladijatorske borbe. Posebno su poznati i Rimski forum, Panteon i Fontana di Trevi. Stari dio 
grada prepun je trgova, uskih ulica, fontana i historijskih građevina, a Rim je jedinstven i po tome što se u njemu nalazi Vatikan, 
najmanja država na svijetu. 

 

2. DAN (nedjelja) - 22.11. Rim 
Obilazak grada sa vodičem u dogovoreno vrijeme. Slobodno vrijeme. Noćenje. 
 

3. DAN (ponedjeljak) - 23.11. Rim – Vatikan - Rim   
Obilazak Vatikana uz vodiča.  Slobodno vrijeme. Večernji izlazak u Rimu. Noćenje. 
 
Vatikan je najmanja država na svijetu i nalazi se u srcu Rima. Predstavlja sjedište Katoličke crkve i dom je pape, poglavara Katoličke 
crkve. Najvažnija znamenitost je Bazilika svetog Petra, jedna od najvećih i najpoznatijih crkava na svijetu. Posebno su poznate 
Vatikanske muzeje, u kojima se nalaze brojna vrijedna umjetnička djela, kao i Sikstinska kapela sa čuvenim Michelangelovim 
freskama. Vatikan je zbog svog historijskog, kulturnog i vjerskog značaja jedno od najposjećenijih mjesta u Evropi 

 

4. DAN (utorak) - 24.11. Rim – Napulj - Rim 
Fakultativni izlet u Napulj.  Uz dogovor sa grupom obilazak grada. Slobodno vrijeme. Povratak u Rim i večernji izlazak. 
Noćenje. 
Napulj je jedan od najstarijih i najpoznatijih gradova Italije, smješten na obali Tirenskog mora, u podnožju vulkana Vezuv. Poznat 
je po bogatoj historiji, umjetnosti i tradicionalnoj italijanskoj kuhinji, a posebno po pizzi napoletani. Najvažnija znamenitost je 
istorijski centar grada sa brojnim starim crkvama, trgovima i uskim ulicama. U blizini Napulja nalaze se Pompeji, antički grad koji 
je zatrpan erupcijom Vezuva 79. godine. Posebno je poznat i Vezuv, jedan od najpoznatijih aktivnih vulkana u Evropi, koji pruža 
prekrasan pogled na Napulj i okolinu. 

 

5.  DAN (srijeda) – 25.11. Rim  
Slobodno dan. Uz dogovor s grupom moguće organizovati dodatni izlet ili slično. Noćenje. 
 

6. DAN (četvrtak) - 26.11. Rim - Sarajevo 
Check out iz smještaja. Slobodno vrijeme do polaska na aerodrom. Polazak na aerodrom prema dogovoru (cca 
16:00h). Let iz Rima za Sarajevo u 19:05h. Dolazak u Sarajevo u 20:35h. 

 



                                   

  

                    
 Victorius doo, Sarajevo                                          

Halači br 1, tel.: 033 533 303 

ID broj 4202532150007 

 

BITNE NAPOMENE 

*Plan je podložan promjeni uslijed subjektivnih i objektivnih okolnosti i agencija zadržava pravo promjene i izmjene. 

* Plan je kreiran više za avanturiste nego za turiste.  

*Plan nije za osobe koje su razmažene i koje nisu spremne za avanturu.  

* Ovo putovanje je organizovano za stalne putnike na putovanjima Victorius travel agencije i napominjemo da kako 

organizujemo sebi i prijateljima, tako ćemo i ostalim putnicima. 

*Za ovo putovanje važe opći uslovi putovanja agencije Victorius d.o.o. 

*U toku cijelog putovanja smo angažovali marokanskog vodiča koji će biti sa nam u toku cijelog putovanja. 

 

CIJENA I DETALJI UPLATA 

CIJENA: 599,00 KM (cijena za prvih 15 putnika) 

REDOVNA CIJENA: 699,00 KM 

 

Cijena uključuje: 

• Povratna karta avio prevoza iz Sarajeva - Wizz air 
• Ruksak kao ručni prtljag 
• 5 noći u 1/2 ili 1/3 sobama  
• Transfer aerodrom - smještaj - aerodrom 
• Usluge agencije 
• PDV 

 
Cijena ne uključuje: 

• Obilazak Rima sa lokalnim vodičem  
• Obilazak Vatikana i Vatikanskih muzeja sa lokalnim vodičem 
• Moguće organizovati odlazak u Napulj vozom ili sl 
• Doplatu za kofer  
• Turistička taxa: 4 eura po noći 
• Individualne troškove ulaznica u muzeje i sl. 
• Individualne troškove 
• Bakšiš za vodiča (pratioca grupe) - 15,00 - 20,00 € 
• PZO 16,00 KM (obavezno u grupi ili individualno na prep. osiguranu sumu od 30.000 eura) 
• Fakultativno osiguranje u slučaju spriječenosti učešća na putovanju (80,00 KM) 

 
PRIJAVA I UPLATE: 
 
Prijava je kompletna sa uplatom prve rate i poslanim dokazom o uplati. Prijave su moguće do popunjenja 
kapaciteta. Ukoliko se desi da se prijavi veći broj osoba od planiranog, uplate se rangiraju hronološki po vremenu 
uplate. 
 
Uplate je moguće izvršiti na rate: 
- Prva rata i prijava: 200,00 KM (do kraja oktobra) 
- Druga  rata: ostatak (deset dana prije putovanja) 
 
Uz uplatu prve rate potpisuje se ugovor o putovanju i samim tim se potvrđuje uplata. Odustajanje od putovanja je 
moguće u skladu sa općim pravilima i uslovima putovanja agencije Victorius d.o.o.  
 
 



                                   

  

                    
 Victorius doo, Sarajevo                                          

Halači br 1, tel.: 033 533 303 

ID broj 4202532150007 

 
 

SAVJETI U VEZI SA PUTOVANJEM 
 

- VALUTA I PLAĆANJA 
Službena valuta je euro (€). Gotovo svuda možeš plaćati karticama, naročito u restoranima, prodavnicama, hotelima i 
većim muzejima.  Obratiti pažnju na moguće provizije, posebno ako koristiš karticu izvan Eurozone. Napojnice nisu 
obavezne, ali se očekuje da ostaviš simboličnu zahvalnicu ako si zadovoljan uslugom, npr. 5–10% u restoranu, 
zaokruživanje cijene u taksiju, ili 1–2 € za vodiča. 
 

- HRANA I ZDRAVLJE 
Rim je pravi raj za ljubitelje italijanske hrane. Rimska kuhinja je jednostavna, tradicionalna i zasnovana na svježim 
namirnicama. Posebno su poznata jela kao što su: pasta carbonara, tjestenina s jajima, sirom i guancialeom, cacio e 
pepe – tjestenina sa sirom i biberom, amatriciana, tjestenina sa paradajzom, sirom i guancialeom, supplì, pržene 
kuglice riže punjene sirom, te pizza romana, tanka i hrskava pizza. Poznati su i različiti sladoledi (gelato), kao i svježe 
voće i povrće. Voda iz česme je sigurna za piće, a u gradu se nalaze brojne javne česme poznate kao nasoni, gdje se 
može besplatno natočiti pitka voda. Pod obavezom je da se piju velike količine vode, posebno tokom toplijih mjeseci, 
i da se jede lagana i svježa hrana poput voća i povrća. Standardne lijekove za putovanje treba ponijeti, posebno lijekove 
za probavu, kao i kreme za zaštitu od sunca. Zdravstveni i higijenski standardi u Rimu su na visokom nivou, a hrana se 
uglavnom priprema i poslužuje u skladu s propisanim higijenskim pravilima. Ako ti zatreba apoteka (farmacia), lako ih 
je prepoznati po zelenom krstu. Apoteke su brojne i farmaceuti mogu pomoći kod manjih zdravstvenih problema i 
preporučiti lijekove koji se izdaju bez recepta. Za građane EU, Evropska zdravstvena kartica (EHIC) omogućava pristup 
potrebnoj državnoj zdravstvenoj zaštiti pod uslovima koji važe za osigurane osobe u Italiji. 
 

- KLIMA I ODJEĆA 
Rim u novembru ima blagu jesensku klimu. Temperature se najčešće kreću oko 10–18°C tokom dana, dok su noći 
hladnije. Vrijeme je promjenjivo, pa su mogući sunčani, ali i kišni dani. U novembru je kiša češća nego tokom ljeta, pa 
je preporučljivo biti spreman na povremene pljuskove. Novembar je dobar period za obilazak Rima jer nema velikih 
ljetnih vrućina, a temperature su ugodne za šetnju i razgledanje znamenitosti. Za putovanje u novembru ponesi 
slojevitu odjeću, laganu topliju jaknu ili kaput, džemper, duge pantalone i udobnu obuću, jer se većina znamenitosti 
obilazi pješke. Preporučljivo je ponijeti i kišobran ili laganu kabanicu, kao i lagan šal za hladnija jutra i večeri.  
 

- SIGURNOST 
Rim je uglavnom siguran grad za putovanje, kako za pojedince tako i za porodice. Turisti se mogu osjećati ugodno i 
tokom dana i u večernjim satima, posebno u centralnim i turističkim dijelovima grada. Ipak, kao i u drugim velikim 
evropskim gradovima, potrebno je biti oprezan u gužvama. Najčešći problem za turiste su sitne krađe i džeparenje, 
posebno oko Koloseuma, Fontane di Trevi, Vatikana, na željezničkoj stanici Termini i u javnom prevozu. Savjetuje se 
da torbu ili ranac nosiš ispred sebe u gužvi, da ne pokazuješ veće količine novca i vrijedne predmete te da pasoš i druge 
važne dokumente čuvaš na sigurnom mjestu. U hotelu je preporučljivo koristiti sef za vrijednosti. 
 

- INTERNET 
Iako postoje travel paketi za našu državu, savjetuje se uzimanje lokalnih kartica ili e-simova kako biste bili uvijek 
dostupni. Punjače možete ponijeti za našu struju, jer je i tamo isti tip utičnica. 
 

- PREVOZ 
U Rimu je gradski prevoz dobro razvijen i obuhvata autobuse, tramvaje i metro, koji povezuju većinu važnih dijelova 
grada. Prevoz je relativno povoljan i praktičan za obilazak udaljenijih znamenitosti. Metro je posebno koristan za brzo 
kretanje kroz grad, dok autobusi pokrivaju i dijelove do kojih metro ne dolazi. Taksi je dostupan širom grada, a Uber 
takođe funkcioniše, ali je za kraće relacije često praktičnije koristiti javni prevoz. Za duže relacije postoje vozovi koji 
povezuju Rim s drugim gradovima Italije. Unutar historijskog centra najbolje je kretati se pješice. Mnoge poznate 
znamenitosti, poput Koloseuma, Panteona, Fontane di Trevi i Piazza Navona, relativno su blizu jedna drugoj, a šetnja 
omogućava da se bolje upoznaju trgovi, ulice i atmosfera grada. 

- SUVENIRI I ZABAVA 

Rim je prepun suvenira koji podsjećaju na njegovu bogatu historiju i kulturu: miniature Koloseuma i drugih rimskih 
znamenitosti, magneti i razglednice, proizvodi s motivima Vatikana, ručno izrađena keramika, kožni proizvodi, 
maslinovo ulje, tjestenina i italijanski začini, kao i tradicionalni slatkiši i čokolada. Popularni su i proizvodi sa motivima 
antičkog Rima, poput rimskih novčića i figura. Što se zabave tiče, Rim nudi brojne mogućnosti, večernje šetnje 
istorijskim centrom, posjete trgovima i fontanama, restorane s tradicionalnom italijanskom muzikom i ulične nastupe. 
Posebno je zanimljivo večernje obilazak Koloseuma i drugih znamenitosti kada su osvijetljene. Posjeta Vatikanu, 
Vatikanskim muzejima i Sikstinskoj kapeli takođe je jedno od najpoznatijih iskustava koje Rim pruža. 
 

- JEZIK 
Jezik koji se govori u Rimu je italijanski. U turističkim dijelovima grada, hotelima, restoranima i na glavnim 
znamenitostima većina ljudi govori osnovni ili dobar engleski, ali u manjim lokalnim restoranima i prodavnicama to 
nije uvijek slučaj. Rimljani su uglavnom susretljivi prema turistima, pa poznavanje nekoliko osnovnih fraza na 
italijanskom može mnogo pomoći u svakodnevnoj komunikaciji. 
 
 

IZRAZ / REČENICA ITALIJANSKI 

Merhaba, Zdravo Ciao 

Hvala Grazie 

Da Sì 

Molim Per favore 

Izvinite Scusi 

Dobro jutro Buongiorno 

Dobro veče Buonasera 

Doviđenja Arrivederci 

Kako si? Come stai? 

Dobro sam, hvala Sto bene, grazie 

Gdje je…? Dov’è…? 

Koliko košta? Quanto costa? 

Ne No 

Prijatno Buon appetito 

Dobro Bene 

Idemo, hajde Andiamo 

Kahva, kafa Caffè 

OK Va bene 

To je dobro, dosta Va bene, basta 

 


